
 
 

Møteprotokoll 
 
 
 
Utval: Jostedalsbreen nasjonalparkstyre 
Møtestad: Sommarkafeen, Stardalen i Jølster 
Dato: 12.10.2015 
Tidspunkt: 09.00 – 10.30 

 

Følgjande faste medlem møtte: 

Namn Funksjon 

Sven Flo 
Einar Målsnes 

Nestleiar 
Medlem 

Gunnvor A. Sunde Medlem  
Oddmund Klakegg Medlem  
Eline Orheim Medlem  
  

 
 

Følgjande varamedlem møtte: 

Namn Funksjon 

Turid Vallestad 
 

Vara 

   

Følgjande medlem meldte forfall: 

Namn Funksjon 

Karen Marie Hjelmeseter Medlem 
Olve Grotle 
Ivar Kvalen 
Marit Aakre Tennø 

Medlem 
Leiar 
Vara 

  Nils P. Støyva           Vara 
 
 

Frå administrasjonen møtte: 

Namn Stilling 

Maria 
Knagenhjelm 

Nasjonalparkforvaltar/Sekretær 

  Anne Rudsengen Statens Naturoppsyn Jostedalsbreen 
 
 
 
 
Underskrift: 
 
Vi stadfestar med underskriftene våre at det som er ført på dei sidene vi har signert i møteboka, 
er i samsvar med det som vart vedteke på møtet. 

 
 
______________________ ______________________ _______________________ 

ST 20/15 Godkjenning av innkalling og dagsorden   

ST 21/15 Val av to styremedlemmer til å skrive under 

ST 22/15 Jostedalsbreen nasjonalpark – søknad om 
bygging av ny sikringshytte ved Skålatårnet 

ST 20/15 Godkjenning av innkalling og dagsorden 

Saksprotokoll i Jostedalsbreen nasjonalparkstyre – 12.10.2015  

 
 

Vedtak 

Samrøystes vedteke. 
 
 

ST 21/15 Val av to styremedlemmer til å skrive under protokoll 

Saksprotokoll i Jostedalsbreen nasjonalparkstyre - 12.10.2015 

 
 
Handsaming i møte  
Sven Flo føreslo Gunnvor Sunde og Einar Målsnes til å underskrive protokollen.  
 
Vedtak  
Gunnvor Sunde og Einar Målsnes vart valt til å skrive under protokollen frå dette møtet.  
 
Dei stadfestar då pr e-post om dei godkjenner protokollen eller ikkje, og e-postane vert  
lagra i sakshandsamingssystemet ePhorte. Møteleiar Sven Flo må også skrive under.  
 
Samrøystes vedteke. 

 
 
 

ST 22/15 Jostedalsbreen nasjonalpark - søknad om bygging av ny 

sikringshytte ved Skålatårnet 

Saksprotokoll i Jostedalsbreen nasjonalparkstyre - 12.10.2015 

 
Handsaming i møte  
Jostedalsbreen nasjonaparkstyre var einige om at Bergen turlag må unngå bruk av store 
reflekterande flater. Det er lagt til under punkt nr 3. 
 
Varamedlem Turid Vallestad føreslo å stryke ei bisetning i vilkåra, punkt 1 b, frå «Den må 
likevel byggjast godt inn i bakken, men ikkje like djupt som i alternativ a.» til «Den må 
likevel byggjast godt inn i bakken».  
 
Samrøystes vedteke.  
 
Vedtak  
I medhald av forskrift om vern av Jostedalsbreen nasjonalpark, datert 25.10.1991, punkt 
1.3, første ledd, gjev Jostedalsbreen nasjonalparkstyre løyve til Bergen turlag for bygging 
av ei sikringshytte ved Skålatårnet i Loen. Løyvet er gjeve på følgjande vilkår:  
 



1. Ei ny sikringshytte på Skåla skal være godt tilpassa landskapet på staden, og følgje eitt 
av dei følgjande alternativa for å oppnå dette:  
 

a. Bygge den nye sikringshytta på den omsøkte plasseringa, men bygge den godt 
ned i bakken. Den bør då ikkje stikke opp vesentleg høgare enn dagens 
sikringsbu. Innvendig golv vil, i bakkant, truleg måtte ligge nærmare 2 meter ned 
i bakken, mens inngangsdøra mot aust vil måtte vere på dagens bakkenivå.  
 

b. Trekke ei ny sikringshytte lenger aust/nord-aust. Det treng ikkje være mykje meir 
enn 20 meter austover for å unngå konkurransen med tårnet om horisonten. Den 
må likevel byggjast godt inn i bakken. I dette tilfellet vil den eksisterande 
sikringsbua, med støypesåla, måtte fjernast.  

 
c. Bygge den nye sikringshytta på den omsøkte plasseringa, men utelate (eller 

vesentleg redusere høgda på) hemsen. Sikringshytta skal ikkje være vesentleg 
høgare enn dagens sikringsbu.  
 

 
2. Sikringshytta på Skåla skal sjå ut som omsøkt, med maksimal grunnflate på 88 m². 
Dersom det vert vesentlege avvik på fasaden jf. søknaden, må Bergen turlag søkje 
spesifikt om dette. Det vert ikkje gitt løyve til den dominerande vindmålaren på toppen av 
bygget.  
 
3. På taket kan det nyttast skifer, plank, eventuelt same taktekking (takpapp/-shingel) som 
på Skålatårnet. Utvendig kleding på sikringshytta skal ha same grånyanse som 
omgjevnaden på staden (i sommarhalvåret). Vesentlege delar av nord- aust og vestveggen 
som stikk opp av bakken bør være forblenda med stadeigen stein. Det skal ikkje vere store, 
reflekterande flater.  
 
4. Bergen turlag skal lage ein plan for korleis Skålatårnet skal stengjast av i den kalde 
årstida, og sende denne til nasjonalparkstyret. Tårnet må likevel være tilgjengeleg som 
«sikringshytte» for sikringshytta i tilfelle brann eller liknande, og må såleis kunne opnast 
ved krise.  
 
5. Overnattingsfasilitetane på Skåla skal ha same DNT-status som tidlegare, altså 
sjølvbetent hytte.  
 
6. I driftsfasen av den nye sikringshytta skal nivået på motorferdsel ligge om lag på dagens 
nivå.  
 
7. Dersom sikringshytta av eller av ei eller anna årsak mister sin funksjon eller blir 
øydelagt, har tiltakshavar også ansvar for å fjerne den (§ 11).  
 
8. Bergen turlag må søkje om løyve til motorferdsel for byggeperioden i eiga søknad. 
Søknaden må ha gode utrekningar på tal hiv og estimere om lag når det er aktuelt å fly. 
Søknad om motorferdsel må også sendast Stryn kommune.  
 
9. Dersom det kjem fram gjenstandar eller konstruksjonar i samband med graving, må 
arbeidet stansast og fylkeskonservatoren få melding, slik at det kan gjennomførast 
gransking på staden, jf. kulturminneloven, § 8 andre ledd.  
 
10. Reint trevirke kan kappast opp og brukast som ved. Anna bygningsavfall må flygast 
ned frå fjellet og leverast til godkjent mottak (også betong).  
 



11. Ved vesentlege endringar i byggeprosjektet skal nasjonalparkstyret bli underretta. Dette 
gjeld framdrift, grunnforhold, fasade og anna.  
 
12. Byggjearbeid skal vere avslutta og plassen rydda for byggeavfall innan 1. november 
2018.  
 
Jostedalsbreen nasjonalparkstyre føreset at Bergen turlag har dialog og sikrar gode 
privatrettslege avtalar med grunneigarane som eig det aktuelle arealet som skal nyttast til 
sikringshytte. Sekretariatet vil påpeike at den nye sikringsbua kanskje så vidt vil komme 
borti statsallmenningen, og må difor også ha klare avtaler med Statsskog.  
 
Nasjonalparkstyret føreset også at Bergen turlag søkjer og får alle naudsynte løyve frå 
Stryn kommune. 

 
 

Orienteringar 

Sekretariatet 
Nasjonalparkforvaltar Maria Knagenhjelm, som har vore i foreldrepermisjon eitt år, er 
no tilbake att i 100 % jobb. Vikar Christian E. Pettersen takkar for seg og ønskjer styret 
lukke til vidare i arbeidet for nasjonalparken.  
 
Downhillsykling på Skåla 
Styret vart vist videoen som ligg ute på NRK sine heimesider: 
http://www.nrk.no/sognogfjordane/her-susar-han-utfor-skala-i-kjempefart-1.12551281 
Styret ytra uro kring potensialet for ytterlegare downhill-syklistar langs Skålastien, og 
ønskjer å ta grep for å hindre dette. Fleire ting kan gjerast, t.d. kontakt med 
reiselivsaktørar, terrengsykkelprosjektet i Nordfjord, mediaoppslag og skilting. Det er 
likevel ingen juridisk heimel for å forby denne form for ferdsel i nasjonalparken. Styret 
ønskja å kartlegge om det er mogeleg med ei forskriftsendring, både for å hindre 
downhill- og terrengsykling i sårbare område, og for å hindre droneflyging i 
nasjonalparken.  
  
Fleire orienteringssaker vart presentert på møtet med fagleg rådgjevande utval seinare 
same dag.  
 
 
Neste møte er den 23. november. Då skal styret vedta tiltaksplanen for 
nasjonalparken, og markere at det truleg blir siste møte for det noverande styret.  

